Интеллектуалдық марафон
                        Бастауыш сынып оқушыларының арасында
Сайыстың мақсаты: 
1. Оқушылардың білімдерін жинақтап, тереңдету.
2. Оқушылардың қызығушылықтарын арттыру, шапшаңдыққа баулу, белсенділіктерін арттыру.
3. Топпен жұмыс істей отырып, өзгенің пікірін құрметтеуге, ұйымшылдыққа баулу.
Көрнекілік: интербелсенді тақта, өлең жолдары, үзінділер, презентация.
Түрі: интеллектуалды ойын-сайыс
Мұғалім: 
Жер үстінде адам өмір өткізер,
Бар нәрсеге білім қолды жеткізер.
Бар ізгілік тек білімнен алынар,
Білімменнен аспанға жол салынар.
Армысыздар ата – аналар, ұстаздар!
Бармысыздар,
Болашақтың басталуы,
Балғын шақты балалар!
Ал, келіңдер, келіңдер,
Біріңе – бірің еріңдер,
Біліміңді тексеріп,
Ойынға қатысып көріңдер
Қазір сіздер осы уақытқа дейін алған білімімізді көрсететін  интеллектуалды ойынымызды тамашалайсыздар
(Ойынға қатысушыларды ортаға шақырамыз) 
Әділ қазы – ақ қазыға бір сәлем,
Әділдікке бас иеді күллі әлем.
Жүйрік озар сайыстарда неше бір,
Сарапқа сап әділдікпен шеше біл дей ,- келе әділ қазылар алқасымен таныс болыңыздар.
1.___________________________________________________________
2________________________________________________________________
3._________________________________________________________________
4._________________________________________________________________
5._________________________________________________________________





Сайысымыздың бет ашарын бастайық,
Көрерменді бір серпілтіп тастайық.
Таныстырып сайыскерлер өздерін,
Өнеріне ду қол соғып қостайық,- деп кезекті сайыскерлерімізге береміз.
Интеллектуалдық марафон   сайысына қатысушы топтармен таныс болыңыздар
 Таныстыру кезеңі (әр топ өздеріне атау қойып ұрандарымен таныстырады)
I    Ғажайып Алаң
ІІ.  Зымыран сұрақтар.
III.  Полиглот
IV.  «Жүйрік болсаң, шауып көр»
V.  «Ойлы болсаң, озып көр». 
VI.  «Тапқырлық»
VII Топ басшылары. Бес жолды өлең

ІІ.  Зымыран сұрақтар
Мықты болсаң -  алдағыны басып оз,
Мықты болсаң – арттағыны жеткізбе.
Мықты болсаң – тайғанама көк мұзда,
Мықты болсаң – бөгеттерді бұзып өт, - деп сайысымыздың үшінші  кезеңіне өтеміз.Бұл кезеңде әр топқа 3 сұрақ қойылады. Дұрыс жауапқа 5 ұпай беріледі.
Зымыран сқрақтар
1. Батыр сөзінің синонимін ата? (ержүрек, батыл, жаужүрек)
2. «Ақ киізге көтерді» сөз тіркесінің мағынасы қандай? (хан сайлады)
3. Қазақ тілінде қанша әріп бар? (42)

4. Ұзын сөзінің антонимі? (қысқа)
5. Фонетика нені зерттейді? (тіл дыбыстарын)
6. Қазақтың алғаш әліппесін жазған кім? (Ыбырай Алтынсарин)

7. Мағыналары бір - біріне қарама - қарсы сөздер (антоним)
8. Айтылуы бірдей, мағынасы басқа сөздер (омоним)
9. 16 желтоқсан қандай мереке? (Тәуелсіздік алған күн)

10. Мақалды жалғастыр: Тіл тас жарады,....
11. Сөздің әрі қарай бөлінбейтін, мағыналы бөлігі. (түбір)
12. Жалқы есімдер қалай жазылады? Неге? (бас әріппен)


13. Сын есімнің сұрақтары. (қандай? қай?)
14. «Бесінші» сөзі қандай сұраққа жауап береді? (нешінші?)
15. Заттың қимылын, іс-әрекетін білдіретін сөз табы қалай аталады? (етістік)

16. Әдемі сөзіне жуық мәндес сөзді ата. (сұлу, көркем)
17. Сұраулы сөйлемнің соңына қандай тыныс белгісі қойылады? (сұрақ белгісі)
18. Дауысты дыбыстар неше топқа бөлінеді? (2: жуан, жіңішке)

19. Заттың қимылын, іс-әрекетін білдіретін сөз табы қалай аталады? (етістік)
20. Сөздің мағынасын өзгертетін қосымша қалай аталады? (жұрнақ)
21. Батыр сөзіне жуық мәндес сөзді ата. (ер, қаһарман)

22. Жалпы есімдер қалай жазылады? (кіші әріппен)
23. Хабарлы сөйлемнің соңына қандай тыныс белгісі қойылады? (нүкте)
24. Дауыссыз дыбыстар нешеге бөлінеді? (3: қатаң, ұяң, үнді)

25. Сөз бен сөзді байланыстыратын қосымша қалай аталады? (жалғау)
26. Кейде дауысты, кейде дауыссыз болатын дыбыс. ( у )
27. Зат есім дегеніміз не? (заттың атын білдіреді)

28. Сан есімнің сұрақтары. (қанша? неше? нешінші?)
29. Аласа сөзіне қарсы мәндес сөзді ата. (биік)

Сергіту сәті Көңілді күн
ІII. «Полиглот» кезеңі
Жеті жұрттың тілін біл, жеті түрлі білім біл – деп кезекті сайысымыздың шарттарымен таныстырайын.
Кезеңіміздің атауын «Жеті жұрттың тілін біл» деп атадық. Мұнда сендерге жұмбақтар жасырылады, ал сендер сол жұмбақтардың шешуін үш тілде, яғни, қазақ, орыс, ағылшын тілдерінде айтуларың қажет. Бұл кезеңде де әр дұрыс жауап үшін 3 ұпайдан беріледі. Әр топқа жұмбақ жасырылады. Барлықтарыңа табыс тілеймін!
1. Қабат – қабат қаптама
    Ақылың болса аттама. (кітап – книга - book)
2. Көзге көрінбейді, жұтсаң білінбейді. (Ауа – воздух - air)
3. Үнемі ауызда бұлтыңдайды,
     Бірақ жұтылмайды. (тіл - язык - language)
4. Әй, керемет бір ит бар
    Үй бағады үрмейді.
    Аяғы жоқ жүрмейді.
    Рұқсатсыз ол иттен
     Ешкім үйге кірмейді. (құлып – замок - lock)
5. Бір үйге көзсіз боп кіресің,
    Бұл үйден көреген боп шығасың (мектеп – школа - school)
6. Қалқиып ұзын құлағы
    Елеңдеп қорқып тұрады (Қоян - заяц - carrot)
7. Тілден ұшып, құлаққа қонады. (сөз - слова - words)
8. Мұрты бар, иегінде сақалы жок,
    Тоны бар, киетін шапаны жок,
    Пайдасы үй ішінен табылған соң,
    Далаға кіріп шығар сапары жоқ.    (Мысық - кот - cat)
 9. Қозғалмастан бір елі, күні бойы жүреді. (сағат - часы - Watch)
10. Таңмен көзін ашады, әлемге нұрын шашады. (күн - солнце - Sun)
IV. «Жүйрік болсаң, шауып көр»
Бұл кезеңде әр топқа  тұрақты сөз тіркесі беріледі.Дұрыс жауап 5 ұпай.
1.Қас пен көздің арасында – жылдам .
2.Ай десе аузы,күн десе көзі бар –сұлу.
3. Жерден жеті қоян тапқандай –қуану
4. Бір ауыз сөз –көп емес,аз ғана сөз
5.Бір аттам жер –жақын жер
6.Екі аяғын бір етікке тығу –састыру
7.Екі оттың арасында қалу –қиындыққа ұшырау
8.Екі көзі  төрт болу –сағыну
9.Үш қайнаса сорпасы қосылмау –мүлде бөлек
10.Төрт құбыласы тең –болып-толу,еш нәрсеге мұқтаж емес
11.Бес саусағындай білу –жатқа білу,жетік білу
12.Маңдайының бес елі бағы бар –бақытты, ырысы тасыған
13.Алты аласы,бес бересі жоқ –ешбір қатынасы жоқ
14.Жеті жұрт –көп ел
15.Сегіз қырлы,бір сырлы –өнерлі
16.Он саусағынан өнер тамған –өте шебер
17.Қол үшін беру, Қанатымен су себу,Атсалысу –көмектесу
18.Беті шыдамау,Жерге қарау –ұялу
19.Жаны тырнағының ұшына келу,Жаны көзіне көріну –қорқу
20.Бөркін аспанға лақтыру,әйелі ұл тапқандай –қуану
Төбесі көкке жетті (қуанды)
21. Ине шаншар жер жоқ (бос жер жоқ)
22. Қой аузынан шөп алмас (жуас)
23. Қабағынан қар жауды (ашуланды)
24. Бетінен оты шықты (ұялу)
25. Ит өлген жер (алыс)
26. Төбе шашы тік тұрды (қорықты)
27. Көзді ашып-жұмғанша (тез, лезде)
28. Таяқ сілтем жер (жақын)
Білген сайын келеді біле бергім,
Біле беру емес пе тілегі елдің.
Белден ассаң, алдыңда бел көрінсе,
Қызыққаннан келмей ме жүре бергің.
Сондықтан да келеді біле бергім
Білімдіні сүйерін білім елдің,- дей отырып,


V айналымды бастаймыз
V. «Ойлы болсаң, озып көр». Мақсаты: оқушылар есте сақтау қабілетін арттыру, жылдам ойлауға тәрбиелеу. Бұл кезеңде тақтадан 25 сөз (30 секунд) көрсетіледі. Бұл сөздерден оқушы есінде қалғанын қағазға жазып, сол сөздерден мақал – мәтел құрастыруы тиіс.
Мысалы: жер, отан, тіл, жүрек, пәле, ой, басқа, қанат, бас, тілден, ыстық, жоқ, ана, бас, нұр, қызыл, кеспек, қазақстан, да, білім, болса, ынтымақ, достық, адал, дос.
 VI «Тапқырлық»
Бұл турда топқа бір сөз беріледі сол сөзден бірнеше сөз құрастыру қажет.
Уақыты 1 минут.
Қ А З А Қ С Т А Н
Қаз, ақ, қазақ, ас, ат, ана, зат, нақ, сақ, сақа, тана, сана, қас, қан, тас.
Ұпайы аз 1топ ойыннан шығады.

Топбасшыларына бес жолды өлең
Музыкалық салемдеме 
Мұғалім: 
Бастауышта оқиды,
Ойға білім тоқиды
Бұлар бізден жалындар
Ертеңгі ірі ғалымдар
Алдыңда ұзақ жолың бар,
Оқумен өсіп толыңдар
Қиындыққа мойымай
Аман – есен болыңдар.







Интеллектуалдық марафон

